
№ 15 (751) 

Порядок 
и Право

10-бет

Т   рТіп  ж   не     y   ы

Бетті жүргізуші Мейраш ЖҮНІСБЕКОВ, e-mail: meyrash@mail.ru

ҚылМыСҚа ҚарСы КҮрЕС МәСЕлЕСІ – ЖұртшылыҚтың НазарыНда

11 с уiр 2019 ж.

Әрине, бұл орайда 
полицияның қоғамдық 
көмекшілерінің атқарар 
рөлі зор болса керек. 
Қазақстандық полиция 
азаматтардың құқығы 
мен заңды мүдделерін 
қорғау бойынша қоғамның, 
нақты айтқанда халықтың 
белсенділігіне арқа 
сүйейді.

Халық пен полиция 
арасында өзара қарым-
қатынас орнаған жерде 
қоғамдық тәртіпті сақтау 
мәселесі де орынды шешімін 
табатыны белгілі. Облыстық 
полиция департаментінің 
деректеріне қарағанда, 
өңірімізде бір жарым мыңнан 
астам полицияның қоғамдық 
көмекшілері бар көрінеді. 
Олардың көмегі, негізінен, 
кейбір қылмыстарды ашуға 
жәрдемдесулерінен, әкімшілік 
құқық бұзушылықтарды 
анықтауға себесінін 
тигізетіндіктерінен, сондай-
ақ қоғамдық тәртіпті 
сақтау ісіне тікелей 
а р а л а с ат ы н д ы қ т а р ы н а н 
көрініс табады.

Міне, сондықтан да болар, 
жыл сайын аса белсенділік 
танытып жүрген қоғамдық 
көмекшілерді құрметтеу, 
марапаттау рәсімін өткізуді 
жергілікті полиция органдары 
дәстүрге айналдырған 
болатын. Бұл үрдіс биыл 
да жалғасын тапты. Өткен 
наурыз айының бас кезінде 
облыстың бас полицейі 
салтанатты түрде қоғамдық 
көмекшілер мен Полиция 
департаменті Қоғамдық кеңес 
мүшелеріне грамоталар мен 
алғыс хаттарын табыстады.

- Өткен жылы мұндай 
құрметке неғұрлым 
белсенділік танытқан 249  
полицияның қоғамдық 
көмекшісі ие болған еді. Оларға 
көтермелеу мақсатында 
жалпы сомасы 5 миллион 

теңгедей қаражат  жұмсалды. 
Міне, биыл да бірқатар 
қоғамдық бірлестіктер мен 
ұйымдар басшыларының, 
қарапайым  адамдардың 
қылмысқа қарсы күреске және 
қоғамдық тәртіпті сақтауға 
қосқан елеулі үлестері үшін 
алғыс сезімін білдірудің реті 
келіп тұр, - деген облыстың 
бас полицейі қоғамдық 
көмекшілерді құрметтеуге 
кіріскен болатын.

Айта кетуге болады, 
мұндай құрметке ие 
болғандардың қатарында 
«Қазақстанның іскер әйелдері 
қауымдастығы» Қостанай 
филиалының төрайымы Зора 
Көшкімбаеваның есімі аталды. 
Ол жол жүрісі қауіпсіздігін 
қамтамасыз етуге, нақтырақ 
айтқанда балалардың жол-
көлік оқиғаларынан зардап 
шегуінің алдын алуға 
бағытталған іс-шараларға 
белсене қатысқаны 
үшін марапатталды. Ал 
«Қазақстанның жыныстық 
және репродуктивті 
денсаулық жөніндегі 
қауымдастығы» Қостанай 
филиалының психологы Нина 
Косюкке мұндай құрмет оның 
отбасылық-тұрмыстық қарым-
қатынастар саласындағы 
қылмыстардың алдын 
алуға қосқан зор үлесі және 
тұрмыстық зорлық-зомбылық 
құрбандарына және олардың 
балаларына жасаған көмегі 
үшін көрсетілді.

Қылмысқа қарсы күрес 
бағытындағы іс-шараларға 
белсене қатысатын 
ұйымдардың қатарында 
«Қостанайдың жас 
көшбасшылары» қоғамдық 
бірлестігін атап өткен жөн. 
Осы қоғамдық бірлестіктің 
басшысы Гүлсім Бисембаева 
да облыстың бас полицейінің 
марапаттауына ие болды. 
Бірлестік есірткіге қарсы 
іс-шараларға белсене 
қатысады. Мәселен, 

нақтылай түссек, методондық  
толықтырғыш терапияның 
мемлекеттік бағдарламасын 
ілгерілетуге, диспансерлік 
есепте тұрған есірткіге 
тәуелді адамдармен белсенді 
жұмыс жүргізуге, сондай-ақ 
өмірлік қиын жағдайларға 
тап болған жасөспірімдерді 
п с и х о л о г и я л ы қ 
диагностикалау мен түзетуге  
белсене атсалысады.

Өңірімізде террористік 
тұрғыдан алғанда осал 
объектілер баршылық. 
Ал мұндай объектілердің 
қорғаныштық жағынан талапқа 
сай қамтамасыз етілуіне 
өз үлестерін қосып жүрген 
ұйымдар да бар. Мәселен, 
бұл орайда республика 
ішкі істер органдарының 
ардагері, отставкадағы 
полиция полковнигі Ахат 
Бөрібаевтың басшылығымен 
жүмыс істеп жатқан «Март 
Секьюрити» жауапкершілігі 
шектеулі серіктестігін 
айтуға болады.  Олар облыс 
орталығындағы «МАРТ», 
«ОӘД» сауда үйі, «Сити 
Қостанай» бизнес-орталығы 
сияқты көпшілік жиналатын 
осындай террористік 
тұрғыдан осал саналатын 
объектілердің терроризмге 
қарсы қорғаныштылығын 
қамтамасыз етуге, сондай-ақ 
жалған террористік әрекет 
жасауға баратын қылмыстарға 
байланысты оқиғалардың 
мән-жайларын анықтау 
мәселесінде құқық қорғау 
органдарына жәрдемдеседі. 

Полицияның белсенді 
көмекшілері қатарына 
бұқаралық ақпарат 
құралдарының өкілдерін де 
жатқызуға әбден болады. 
Сондықтан осы ресми 
марапаттау шарасында 
облыстық «Qostanaı» 
телеарнасының жаңалықтар 
шеф-редакторы Назгүл 
Құдайбергенованың, өңірлік 
«Костанайские новости» 

газетінің фототілшісі Сергей 
Мироновтың есімдерінің 
аталуы орынды. Олар өңір 
полициясының оң имиджін 
қалыптастыруға айтарлықтай 
үлестерін қосты.

Полиция қызметкерлеріне 
қандай да бір қылмысты 
әшкерелеу барысында 
қарапайым адамдардың да 
куә ретінде беріп жататын 
түрлі ақпараттарының, 
көрсетпелерінің көмегі зор 
болса керек. Мәселен, 
былтырғы жұртшылықтың 
арасында үлкен дүрбелең 
туғызған  Д. Махортованың 
өліміне қатысты жәйттің бетін 
ашуға Әлия Тажмакинаның 
тигізген жәрдемі айтарлықтай. 
Сондықтан ол да көтермелеуге 
лайықты деп табылды.

Полицияның көмекшілері 
дегенде, көпшіліктің есіне 
сонау кеңес дәуіріндегідей 
жеңдеріне қызыл шүберек 
байлап алып, кешке қарай 
көше-көшені, жұрт көптеп 
жиналатын жерлерді 
айналшықтап жүретін 
кезекшілер елестейтіні анық. 
Дегенмен, қазір заман басқа, 
өмір басқа сипат алған. 
Әркімде де қалта телефоны 
жанында. Тіпті сырт еткізіп 
суретке түсіріп, немесе 
бейнекөрсетілімін түсіріп 
алып, тәртіп сақшыларына 
дер кезінде хабар жіберу 
қиын емес. Сондықтан қандай 
да бір қылмыстық оқиға 
болсын, қандай да бір тәртіп 
бұзушылық болсын, көмек 
көрсетем, жәрдемдесемін 
деген адамға мүмкіндік 
мол. Полиция қызметі 
ұстанымының ашықтық пен 
айқындыққа негізделетіні 
де сондықтан болса керек. 
Бұл орайда жұртшылықтың 
белсенділігінің арта түскеніне 
не жетсін.

М. БаЙМырзаұлы

Полиция қызметінің басты ұстанымы - ашықтық пен айқындық

е

Кең көлемді акция аясында
Өткен наурыз айының соңына таман 

«Тәртіпсіздікке және құқық бұзушылыққа 
мүлдем төзбеушілік» атты кең көлемді акция 
аясында Қостанай  ст.  ЖПб  қызметкерлері 
мен «Нұр Отан» партиясының жастар 
қанаты «Жас Отан» өкілдерінің қатысуымен 
«Қостанай-Арқалық» бағытындағы № 621-
622 жолаушылар  пойызында «көліктегі 
кездесу»  өткізілді. 

Кездесу  барысында  Қостанай  ст.  
ЖПб  бастығының орынбасары  полиция  
подполковнигі  С. Мурзамагамбетова 
жолаушыларға акцияның  негізгі  мақсатын,  
жол  бойында қоғамдық  тәртіп пен қоғамдық 
қауіпсіздікті бұзушылықтар  жібермеу  туралы  
түсіндірді.

«Нұр Отан» партиясының жастар қанаты 
«Жас Отан» партиясының  Қостанай облыстық 
филиалының төрағасы Мұхамеджанов 
Әлібек Өмірбекұлы  жолаушылар мен пойыз 
бригадасы мүшелерінің сұрақтарына жауап 
беріп,  жолаушылар пойыздары мен теміржол  
вокзалдарындағы  құқық тәртібінің  жалпы  
жағдайы туралы  олардың ой-пікірлерін 
зерделеді.

Қостанай  ст.  ЖПб  ӘПб бастығы  полиция  
майоры  Б.  Айсенов  акция  өткізілген 2  күн 
ішінде қызмет көрсету учаскесінде барлығы 
25  әкімшілік  құқықбұзушылық анықталғанын, 
оның  ішінде  ұсақ бұзақылықтың 2  фактісі, 
қоғамдық  орындарда ішімдік ішудің 1  фактісі  
анықталғанын атап  көрсетті.

Қостанай ст. ЖПб ІжСКт

Тағылымдамашыларымыздың 
көңілдері көтеріліп қалды

Болашақ полиция қызметкерлерін 
рухани тәрбиелеу мақсатында 
тағылымдамашыларымызды түрлі мәдени 
іс-шараларға қатыстырып,  көрсетудің 
пайдасы зор. 

Қазақстан Республикасы ІІМ Оқу 
орталығының (Қостанай қ.) взвод жетекшілерінің 
жетекшілік жоспарына сәйкес, арнайы алғашқы 
оқыту курсының тағылымдамашыларын 
патриоттыққа тәрбиелеу және рухани жан 
дүниесін байыту мақсатында, Е. Өмірзақов 
атындағы Қостанай облыстық филармониясына 
әнші Манарбек Кәдіровтың 50 жасқа толған 
мерейтойына арналған қазақтың ұлттық 
аспаптарымен «Өнерге бас иемін» атты 
концерттік бағдарламасын тамашалауға 
қатыстық. 

Концерттік шығармашылық кеш өте жоғары 
деңгейде өтті. Кеш иесі барлық туындыларын 
бір деммен орындап шықты, концерттік кешке 
басқа да облыстардың әншілері қатысты. М. 
Кәдіров музыкалық аспаптарымен өз өнерлерін 
сүйсіндіре көрсетіп, тағылымдамашылар қазақ 
халқының музыкалық аспаптарымен, ұлттық 
киімдерімен және жанға жылы әндерімен 
танысып қайтты. 

Білім алып жатқан тағылымдамашылар 
арасында  Атырау, Ақтөбе, Орал, Петрапавл 
және Павлодар қалаларынан келіп оқитын 
болашақ полиция қызметкерлері де 
бар. Қостанай облысының Е. Өмірзақов 
атындағы филармониясында өткен концерт 
тағылымдамашылардың көңілдерінен шығып, 
рухани жан-дүниелері бір жадырап, көңіл 
күйлері көтеріліп, жақсы әсер алып қайтты. 

Б. ІлИЯС, 
Қр ІІМ Оөу орталығы (Қостанай қ.)

Криминалистика және арнайы 
техника циклының бастығы

полиция майоры                                  

2019 жылғы 3 сәуірде  Қазақстан 
Республикасы Ішкі істер министрлігі  
Шырақбек Қабылбаев атындағы 
Қостанай академиясының бастығы 
полиция полковнигі Нұрлан 
Амангелдіұлы Биекенов Академияда 
білім алып жатқан Тәжікстан 
Республикасының 29 курсантымен 
кездесті. 

Іс-шараға Академия бастығының 
орынбасарлары полиция полковнигі 
А.Ж.Нурушев, полиция полковнигі 
Е.Т.Каппасов, тәрбие жұмысы бөлімінің 
бастығы полиция майоры Р.Қ.Аужанов 
және курс басшылары қатысты. 
Аталған іс-шараға Қазақстан халықтары 
Ассамблеясының мүшесі, Қостанай 
облыстық «Шарқ» Тәжік – Өзбек 
этномәдени бірлестігінің төрағасы 
Эргашвой Эрматович Холметов 
шақырылды.

2013 жылдан бастап  Қостанай 
академиясын 52 курсант жемісті аяқтап, 
өз туған елінде қызмет атқарып жатыр. 
Бүгінгі таңда оқу ордамызда 29 курсант 
білім алып  жатыр. 

Полиция полковнигі Нұрлан Биекенов 
білімдерін шыңдап жатқан курсанттарға 
таңдаған мамандықтарының кәсіби 
маманы болу үшін көп оқып, көп 
ізденудің қажет етілетіндігін айтты.  
«Заман талабына сай Академияда 
барлық жағдайлар жасалынған. Біздің 

мақсатымыз олардың  білікті азамат 
болып қалыптасуын қамтамасыз 
ету, адамгершілігі және рухани 
ойлау дәрежесі жоғары дамыған, 
мәдениетті, парасатты, ар-ожданы 
мол, салауатты,  тәрбиелі азамат 
етіп тәрбиелеу» дей келіп, академия 
бастығы курсанттардың оқу үлгірімдері, 
тәртіптері, толеранттылық туралы, 
сондай-ақ оқу ордасындағы әртүрлі 
бағыттарда өткізілетін мәдени-көпшілік 
іс-шараларға қатысулары туралы да сөз 
қозғады. 

«Шарқ» Тәжік-Өзбек этномәдени 
бірлестігінің төрағасы  Э.Э.Холметов  
Академияның басшылығына, 
профессорлық-оқытушылар құрамына 
ризашылығын білдірді, курсанттарға 

академияда қызметтік тәртіпті 
сақтап, сапалы білім алып, таңдаған 
мамандықтарының кәсіби білікті маманы 
болып шығулары, ата -аналарының 
артқан үміттерін ақтаулары қажет, деген 
тілегін білдірді.

Аталған іс-шара барысында 
курсанттар  өз тарапынан оқу, ғылым мен 
білім салаларында бірталай сұрақтарын 
қойып, толыққанды жауап алды.

Кездесу жақсы деңгейде өтіп, 
естелікке суретке түсті.

Қр ІІМ ш.Қабылбаев атындағы
 Қостанай академиясының

Баспасөз қызметінің баспасөз 
хатшысы

Тәжікстандық курсанттармен кездесті 

Қ а з а қ с т а н 
Республикасының Ішкі 
істер министрлігі Шырақбек 
Қабылбаев атындағы 
Қостанай академиясының 
2-курс курсанттарының 
қайырымдылық істері 
өзгелерге үлгі.

Қайырымдылық – мұқтаж 
жандарға көрсетілетін 
көмек. Курс басшылығы 
қарамағындағы курсанттарды 
жастайынан қайырымдылыққа, 
адамгершілікке, сыйластық 
қасиеттерге баулуға ұмтылуда. 
Алайда мың құбылған дүниеде 
табысын біреумен бөліспек 
түгілі өз басын асырай алмай 
жүргендер де баршылық. 
Дегенмен, олардың терістеу 
тірлігінен гөрі, жақсылардың 
шарапаты өмірдің өзін әдемі 
көрсетеді.

«Жүрегіндегі иманы бар 
жұрт қолынан келгенше Алла 
алдындағы қасиетті парыздың 
бірі қайырымдылық жасасын», 
- деп, айтылған Ислам дінінде, 
әрине осылардың барлығын 
біле отырып, қайырымдылық 
жасамауға қалай жүрегің 
дауаламайды. 

Кең болсаң, кем 
болмайсың дегендей, 

курсанттардың шешімімен 
Академиямызға еңбегі сіңген 
ардагер қызметшіміз аспазшы 
Нина Архиповнаға көмек 
көрсетуді ұйғардық. 1997 
жылдан 2005 жылға дейін 
курсанттарымыздың асын 
дайындап, таңның атуы мен 
күннің батуына дейін аянбай 
еңбек еткен тұлғаларымыздың 
ерең еңбегін ескеріп, хал- 
жағдайын сұрап, күнделікті 
өмірден өзгеше болсын деп 
үйіне барған болатынбыз. 
Қыстан шығып, жазға дайындық 
үстінде болар, қандай да іс-
әрекеттеріне қол ұшын созуға 
ниеттеніп барған болатынбыз,  

ойлағанымыз айдай келіп, 
көмек қолын күткен тәтеміздің 
қолғанаты болып мәз-мейрам 
күй кештік. Қыздарымыз 
үй тазалығына көмектесіп, 
ұлдарымыз ағаштарын шауып, 
қолдың күшін қажет ететін 
жұмыстардың барлығын жасап 
берді. Өз ұлының өзегінен 
теппе дейді ғой, үлкендеріміз. 
Тәтеміз жайдарлы, ашық 
мінезді,  курсанттармен тіл 
табысып, әңгімеге тартты. 

Біздің мақсатымыз баланы 
жастайынан игі істерге 
баулып, үлкеннің батасын 
алғызып, қайырымдылық 
істерге құлшынысын арттыру. 

Осы бағытта курсанттардың 
қайырымдылық іске деген 
құлшыныстары артып, кезекті 
қайырымдылық істер жасауға 
ниет білдіріп отыр.  

Қайырымдылық іс жасауға 
себепкер болған, басшылықтың 
ұсынысын қолдап, курсанттарға 
үміт артқан Академияның 
басшылық құрамына 2- 
курс курсанттары атынан 
алғысымызды білдіреміз. 
Елбасының Жастар жылына 
арналған бағдарламасының 
шеңберінде бірталай 
жұмыстар жоспарлануда, бұл 
бастамамыздың алғашқы 
қадамы.  Болар бала бесігінен 
бұлқынар дегендей, артылған 
үмітті жоғары деңгейде ақтап 
шығуға тырысамыз.

М. ҚаБылдИН,
Қр ІІМ ш.Қабылбаев 

атындағы 
Қостанай 

академиясының
2-курс бастығының 

орынбасары
полиция аға 

лейтенанты 
Г. МаКСЕтОВа,  

2- курс курсанты
қатардағы полицей 

Қайырымдылық – қадірлі іс!

11 с уiр 2019 ж.е

Азаматтық алмаған оралмандар 
мәртебесі ұзартылды

Тәуелсіздік алған сәттен бастап Қазақстан 
этникалық қазақтардың елге ерікті түрде 
оралуын ынталандыру саясатын жүргізеді, деп 
хабарлайды ҚР Еңбек және халықты әлеуметтік 
қорғау министрлігінің баспасөз қызметі.

1991 жылдан бастап 303 мың отбасы немесе 
1 млн 40 мың этникалық қазақ тарихи отанына 
оралды және оралман мәртебесін алды, бұл ел 
халқының 6%-ын құрайды. Осының арқасында 
көші-қонның теріс сальдосының деңгейін 
төмендетіп, демографиялық өсімге қол жеткізілді. 
Олардың көпшілігі азаматтықты алып, басқа 
қазақстандықтармен теңдей еліміздің әлеуметтік-
экономикалық дамуына қомақты үлес қосып 
келеді. 

Қазақстанда этникалық репатрианттардың 
бейімделуі мен интеграциялау күшін барынша 
қолайлы жағдайлар жасалған. Осылайша, оралман 
мәртебесін алғандарға Қазақстан Республикасының 
азаматтығын жеңілдетілген тәртіппен алуға құқығы 
бар (қалған шетелдіктер Қазақстанда кемінде 5 жыл 
тұруы қажет). 

Сонымен қатар, оралман мәртебесі оны алған 
күннен бастап бір жыл өткен соң тоқтатылады. 
Оралман мәртебесін ұзарту оралман мәртебесі 
тоқтатылған күннен бастап үш айдан аспайтын 
мерзімге өтініш берген кезде жеңілдетілген тәртіппен 
азаматтық алу мақсаттары үшін ғана көзделеді.  

Бірақ, бүгінгі таңда қарастырылған уақыт ішінде 
жеңілдетілген тәртіппен қазақстандық азаматтығын 
алмаған оралмандар, қандай жағдайдың туындау 
себептеріне қарамастан, мұндай мүмкіндіктен 
айырылады. ҚР Еңбек және халықты әлеуметтік 
қорғау министрлігіне осы мәселені шешуге көмек 
көрсету бойынша көптеген өтініштер келіп түсуде. 

Осыған байланысты, ағымдағы жылдың 
16 наурызында Елбасы Нұрсұлтан Назарбаев 
азаматтықты жеңілдетілген тәртіппен алу 
үшін оралмандар мәртебесін 2019 жылдың 
31 желтоқсанына дейін ұзарту туралы шешім 
қабылдады. 

Осылайша, мәртебесі аяқталған оралмандар 
оны ұзарту үшін жергілікті атқарушы органдарға 
және қазақстандық азаматтығын жеңілдетілген 
тәртіппен алу үшін ішкі істер органдарына жүгіне 
алады. 

BAQ.KZ

Коммуналдық қарызын төлемегендердің 
дүние-мүлкі тәркіленуде

Қостанайлықтардың коммуналдық 
қызметтерге қарызы көбейген, деп хабарлайды 
ҚазАқпарат Қостанай жылу-энергетикалық 
компаниясының баспасөз қызметіне сілтеме 
жасап. 

Қостанай жылу-энергетикалық компаниясының 
(ҚЖЭК) өкілдері облыс орталығы тұрғындарының 
жылу мен ыстық суға қарыздарының көбеюіне 
алаңдаулы. Компанияның есебінше, қазіргі уақытта 
қала тұрғындары жылу мен ыстық су үшін 600 
миллион теңге қарыз. Монополистердің уәжіне құлақ 
асар болсақ, төлемдердің дер кезінде жүргізілмеуі 
компания жұмысына нұсқан келтіруде. 

Ал қарыздың қордалануы құбыр жөндеу, алдағы 
қысқа әзірлік науқанына кесірін тигізуі мүмкін. 
Компанияның жұртшылықпен байланыс жөніндегі 
маманы Салтанат Қасенованың сөзінше, қарыз 
мөлшерін ҚЖЭК жеке сайтынан білуге болады және 
де бірқатар банктердің интернет қосымшалары 
арқылы төлем жасауға мүмкіндік бар.

 «Қарыз күн сайын артып келеді. Біздің сайттың 
«Абоненттерге» бөлімінде жылу және ыстық суға 
төленбеген соманы білу мүмкіндігі қарастырылған. 
Сайттағы ақпарат күндізгі сағат 11.00-де 
жаңартылады. Абоненттер деректер базасына 
мекенжайы жөніндегі ақпаратты енгізу арқылы 
қарызын біле алады. Бұрынғыдай ҚЖЭК кезекші 
бөліміне қоңырау шалып, уақыт жоғалтпайсыз», - 
деді Салтанат Қасенова. 

Жылу маусымын қарызсыз, ойдағыдай аяқтауға 
талпынған компания өкілдері борышкерлермен 
жұмысты барынша жандандыруды жөн көрген. Атап 
айтқанда, компания қызметкерлері борышкерлердің 
пәтерлерін аралап, ескерту парақтарын таратуда. 
Ал оны пысқырмағандармен күресуге сот 
орындаушылары жұмылдырылған. Жеке сот 
орындаушылары борышкерлердің дүние-мүліктерін 
бұғаттап, борышкерлердің өздерін шекарадан аттап 
баспайтындай етіп шектеу қойып жатыр. Кейбірінің 
мүліктерін сот шешіміне сай тәркілеп, компанияның 
кәдесіне жаратуда. 

Әрбір адамның отыннан немесе 
тіпті қарапайым шамнан түтіннің ащы 
иісін сезініп, тыныс алуына  және көзге 
тітіркендіргіш әсер ететінін байқайтыны 
рас.

Тыныс алуға жарамсыз ортада жұмыс 
істеу үшін өртке қарсы қызметте газ-
түтіннен қорғау қызметі құрылады, ол 
өрттерді сөндіруді және авариялық-құтқару 
жұмыстарын жүргізуді ұйымдастыруда 
қуатты ресурс болып табылады. Өрт сөндіру 
кезінде, әсіресе жабық үй-жайларда қандай 
өрт сөндіру керектігін елестету қиын емес. 
Олар сығылған ауадағы аппараттарда 
зардап шеккендерді іздейді және оларды 
жанып жатқан ғимараттардан, газдалған, 
түтінденген және су басқан үй-жайлардан 
немесе үйінділерден шығарады, қираған 
үй-жайларды ашады және адамдардың 
өмірін құтқарады. Түтіннің шоғырлануына 
қарамастан ең түтінденген учаскелерде 
барлау жүргізуге тура келеді.

Бүгінгі күні Қостанай облысында 17 
бөлімшенің газ-түтіннен қорғау қызметі 
бар, қарауылдардың есептеуіне күн 

сайын орташа есеппен 60-70 газ-түтіннен 
қорғаушылары түседі, ал газ-түтіннен 
қорғаушылардың жалпы саны 400-ден 
астам адамды құрайды.

Өрт сөндірушілердің жұмыс дағдыларын 
дайындау және бекіту кезінде жеке 
құрамның практикалық дайындығына көп 
көңіл бөлінеді. Өрт сөндіру бөлімшелерінің 
жауынгерлік дайындығын арттырудың 
маңызды факторы жыл сайын газ-түтіннен 
қорғау қызметі бойынша жарыстар өткізу 
болып табылады, бұл газ-түтіннен қорғау 
қызметінің жұмысын жақсартуға сөзсіз 
жақсы әсер етеді. Өрт сөндірушілер күрделі 
жағдайларда жұмыс істеу кезінде өздерінің 
кәсібилігі мен шеберлігін көрсетеді.

Жоғары температурада, түтіндеген 
орта жағдайында, қираулар мен көп 
құрбандардың арасында қабылданған 
шешімдер үшін күн сайын өрт сөндіруші-
құтқарушы жұмыс істейді. Жарыстарда өрт 
сөндірушілер кедергілері бар қашықтықты, 
лабиринттерді өту бойынша өз іскерліктері 
мен дағдыларын, сондай–ақ арнайы 
жабдықталған жаттығу кешені – «жылу 
түтін камерасы» түтіндеген үй-жайдан 

зардап шеккендерді құтқару іскерліктерін 
көрсетеді.

Шұғыл жағдайда эмоцияларды «өшіру» 
және тыныш ақылмен шешім қабылдай 
білу өрт сөндірушінің психологиялық 
дайындығының маңызды көрсеткіштерінің 
бірі болып табылады. 2018 жылы облыста 
мыңнан астам өрт болды, бұл ретте 77 адам 
құтқарылып, 974 адам эвакуацияланды. 
Онда адамдарды құтқару және өртті сәтті 
сөндірудің негізгі факторларының бірі 
Қостанай облысының газ-түтіннен қорғау 
қызметі ықпал етті. Бұл олардың күнделікті 
еңбегі, ол қателіктерді кешірмейді.

асхат әлЧИМБаЕВ,
Қостанай қ. 3-ӨСБ бастығының 

орынбасары 

2019 жылғы 29 наурызда Қостанай 
жол бөлімшесі «ҚТЖ» «ҰК» АҚ базасында  
семинар- кеңес өткізілді.

Іс-шараға теміржол ұйымдарының, 
Қостанай ст. ЖПб, Мемлекеттік қызмет 
істері және сыбайлас жемқорлыққа қарсы 
іс-қимыл агенттігі Қостанай облысы 
бойынша департаментінің басшысы, 
Қостанай облысы департаментінің 
сыбайлас жемқорлықтың алдын алу 
басқармасының басшысы  қатысты.

Өз баяндамасында Мемлекеттік 
қызмет істері және сыбайлас жемқорлыққа 
қарсы іс-қимыл агенттігі Қостанай облысы 
бойынша департамент басшысы Салауат 
Муксимов «Адал жол» жобасының 
шеңберінде жолдарда, әсіресе темір 
жолында,  сыбайлас жемқорлыққа қарсы 
шеңберінде жол картасы  дайындалып 
жатқанын, сондықтан жүк тасымалы, 
жолаушылар тасымалы - ол  көбінесе 
монопольдық әрекет, онда нарықтың басқа 
қатысушылары жоқ, сондықтан мұнда 
үлкен сыбайлас жемқорлық қатері барын 
айтып берді.

Семинар барысында жолсеріктер алып 
жүретін билетсіз жолаушылар -«қояндар» 
туралы мәселе көтерілді. Наурыз айында 
ғана сыбайлас жемқорлыққа қарсылар 

осындай  2-кі факті анықтады.
Қостанай облысы департаментінің 

сыбайлас жемқорлықтың алдын алу 
басқармасының басшысы, «Адал жол» 
жобасы тобының мүшесі Рустем Болат 
қоғамшылдықтарға Астана қаласына 
вокзал кассасында билет сатып 
алмастан 5 мың теңгеге баруға келісе 
алған, анықтамалықта билеттер жоқ деп 
айтқанына қарамастан Астанаға 8 мың 
теңгеге баруға келісе алғанын айтып 
берді.

Кәсіпорын басшыларына аталған 
вагон жолсеріктерін тәртіптік жауапқа 
тарту, жұмыстан босатуға дейінгі ұсыныс 
берді.

Өңірдің мемлекеттік қызмет істері 
және сыбайлас жемқорлыққа қарсы күрес 
ведомствосының басшысы Салауат 
Муксимов теміржол ұйымдары мен 
теміржолдағы сыбайлас жемқорлық 
мәселелерінің былтыр да көтерілгенін 
ескертті, бірақ та, талап етілгенімен жағдай 
бұрынғы қалыпта қалуда. Әрекетсіздік, 
аландатпайтын тыныштық  қарым-қатынас 
таң қалдырады деді.

Теміржол ұйымдарының басшылары 
ақтайтын дәлел ретінде «Адал 
жолшыларды» жолсеріктерді сатып 
алудың сирек жағдайлары туралы сендірді, 

бірақ агенттікте бағыныстыларға әсер ете 
алмайтын басшыларға қатысты қатаң 
шарларды қабылдауды шешті. Мұнда екі 
себеп барын атап өтті, басшы жұмыс істей 
алмайтыны немесе ол өзі осы сыбайлас 
жемқорлық  сызбасында отырғанын 
айтты.

Сыбайлас жемқорлыққа қарсы 
ведомствоның басшылары теміржол 
ұйымдарына барлық жолсеріктеріне жол 
полицейлер мысалында бейнежетондар 
беру ұсынысын білдірді.

Қостанай ст. ЖПб ІжСКт

Қателіктерді кешірмейтін еңбек 

Сыбайлас жемқорлық мәселелеріне арналды 


